
119

s. MATTE.

a guardia a Gesü, vistu u terremotu e ê cose che succedeivan, han avüu multa puia e dixeivan: 
veamente
questu u l’ea Figgiu de Diu.

55 E gh’ean in luntanansa multe donne che aveivan
seguitòu Gesü dâ Galilea e l’aveivan ascistìu:

56 Fra ê quæ gh’ea Maria Maddalena, e Maria
muæ de Giacumu e de Giuseppe, e a muæ di figgi de
Zebedèu.

57 E essenduse fætu seia, l’è vegnüu ün særtu ommu
riccu d’Arimatea per numme Giuseppe, cu l’ea anche lê
discepulu de Gesü.

58 Questu u l’è andætu da Pilatu, e u l’ha dimandòu
u corpu de Gesü. Allùa Pilatu u l’ha dætu urdine cu
ghe füsse dætu.

59 E Giuseppe, piggiòu u corpu, u l’ha ingügeitu in
t’ün lenseu nettu.

60 E u l’ha missu in tu so monumentu neuvu cu
l’aveiva scavòu ne u scheuggiu, e u l’ha arrübatòu ünha
gran pria â bucca du monumentu, e u l’è andætu via.

61 E Maria Maddalena, e l’âtra Maria stavan là
assettæ derimpettu a u sepulcru.

62 U giurnu doppu cu l’è quellu doppu a Parasceve,
se sun radünæ da Pilatu i prinsipi di sacerdoti e i Farizei

63 Dixendu: Scignur, se semmu regurdæ che quellu

